


ABTRAK 

Setiap kebakaran akan mengeluarkan asap. Asap yang tebal akan 

menyebabkan seseorang itu berada dalam keadaan cemas, menyulitkan 

pemafasan dan mengurangkan keupayaan pandangan. Keadaan seumpama ini 

akan menyebabkan ianya terperangkap dan tidak boleh menyelamatkan diri dari 

bahaya asap dan kebakaran terutamanya sekali pada bangunan-bangunan 

tinggi. 

Berdasarkan kajian dari Jabatan Perkhidmatan Bomba, 8 daripada 10 

kematian semasa kebakaran adalah berpunca dari asap. Hasil kajian sebelum ini 

menunjukkan bahawa seseorang itu boleh berada dalam asap kurang dari 30 

saat dan mampu untuk berjalan pada jarak 5 hingga 12 meter dalam satu minit 

sebelum ia jatuh pengsan lalu mati. 

Masalah pergerakan asap pada bangunan-bangunan tinggi mula di beri 

perhatian sejak awal tahun 1960 an oleh 'Institute Of Research In Construction', 

la diikuti pula oleh 'National Building Code Of Canada' pada tahun 1970 an yang 

telah mengeluarkan peruntukan khas berkaitan dengan sistem pengurusan asap. 

Sehingga kini, pelbagai institut penyelidikan seperti ' National Fire Protection 

Association ' dan Iain-Iain lagi telah menjalankan pelbagai kajian berhubung 

dengan masalah pergerakan asap pada bangunan-bangunan tinggi. 

Antara oBjektif penyelidikan yang dijalankan dalam projek penyelidikan ini adalah 

untuk mengkaji sejauh mana tempoh masa yang diperlukan oleh asap kebakaran 

untuk keluar dari bangunan dan perbandingan dengan bangunan-bangunan 

tinggi ysing lain. Seterusnya mengenalpasti sistem pelepasan dan kawalan asap 

yang digunakan ke atas bangunan-bangunan pejabat ini dan juga mengkaji dari 

aspek pematuhan terhadap piawaian atau undang-undang kecil bangunan 

seragam. 1984. 

Kajian Pelepasan Dan Pengaliran 
Asap Kebakaran Dari Bangunan 

BAB1 

PENDAHULUAN 

1.1 PENGENALAN 

Api merupakan sumber yang sangat bermakna kepada manusia dalam 

kehidupan seharian, tetapi ia juga boleh menjadi musuh yang nyata sekiranya 

tidak di kawal dengan sempurna. Keadaannya akan menjadi lebih ngeri apabila 

ia menyerang tanpa mengenal mangsanya. Keadaan ini telah dibuktikan 

berdasar kepada beberapa kejadian kebakaran yang telah berlaku seperti di 

bangunan lama Bank Bumiputera dan Komplek Campbell di Kuala Lumpur dan 

juga di Letupan Kilang Mercun Di Sungai Buluh1. Kejadian kebakaran seumpama 

ini bukan sahaja mengakibatkan ramai mangsa kehilangan mata pencariannya 

malah ianya juga turut memusnahkan segala harta benda yang melibatkan 

kerugian berjumlah berjuta-juta ringgit 

Seperkara lagi yang membimbangkan ialah jumlah kes kebakaran dan 

kerugian ini semakin meningkat saban hari sehinggakan kebanyakan daripada 

kejadian kebakaran tidak lagi di anggap sebagai luar biasa. Selain daripada itu, 

punca" kebanyakan daripada kejadian kebakaran sekarang bukan lagi di 

1 Red Read, Aspect Of Fire Precaution In Building, Building Research Establishment, New York,m.s 57 
-100. 

